
痘診心法要訣 

痘形并證治門下-板黃 

原文 

漿未充足痘板黃，頂塌成片皮硬僵，氣滯血凝難灌溉，

皆緣毒熱侵脾鄉，速服清毒活血劑，毒化痘起轉安康。 

「清毒活血湯」當歸、白芍藥 酒炒 生地黃、紫草茸 酒

洗 黃芩、黃連 酒炒 牛蒡子 炒 南山查、連翹 去心 人參、

黃耆 生 桔梗、木通 引用燈心，水煎服。 

【方歌】：清毒活血湯最靈，歸芍生地紫草茸，芩連牛

蒡山查翹，參耆桔梗合木通。  

 

註釋 

板黃者，謂灌膿時漿未得半，忽然黃色突起，乾燥堅硬。蓋因梟毒肆害脾鄉，

故氣滯血凝，難以灌溉也，須用清毒活血湯治之。倘得痘起，尚可望生，若頭面、

頸項、眼眶、唇上及週身黃者，則不治也。 

 

 


